
1 SARRERA  

 

Elgetako Udalak, 2030 urteari begira, udalerri mailako gogoeta konpartitua egin nahi izan du. 

Horretarako gaur egungo errealitatetik abiatuta, herritarrek dituzten beharrak, nahiak eta interesak 

jasoz eta horietan oinarrituta hurrengo urteetarako erronkak identifikatu eta ekintzak zehazteko. 

Helburu horri erantzuteko Elhuyarrek aholkularitza tekniko-metodologikoa eman diogu eta eskema 

honi jarraituz garatu dugu prozesua: 

 

Dokumentu honetan aipatu prozesuari jarraituz egindako lanak eman duena jaso dugu. Alde 

batetik, emandako pausoak jaso ditugu, eta beste alde batetik, egindako guztiak eman duen 

emaitza jaso dugu. Bukatzeko, amaieran, ondorioak eta aurrera begirako urratsak jaso ditugu. 

Prozesua 2020ko azaroan hasi genuen aurre lanekin eta 2021eko martxoan amaitu dugu.

2 PROZESUA  

1.1. Talde eragilea 

Talde eragilea udaleko ordezkariek eta Elhuyarreko teknikari batek osatu dugu. 

Talde Eragilearen funtzio nagusia prozesua zaintzea eta behar bezala aurrera eramateko 

baliabideak eta informazioa kudeatzea izan da. Talde Eragilearen ardura izan da, baita ere, 

prozesuak behar izan dituen komunikazio-euskarriak eta ekintzak aurrera eramatea. Udala arduratu 

da komunikazio lanez. 

Talde Eragilean egin dugu, baita ere, 2015ean egindako gogoetatik identifikatu ziren erronka eta 

ekintzen betetze-mailaren balorazioa. 

 

1.2. Galdetegia 

“2030 urtean nolako Elgeta nahi dugu?” galdera nagusiari erantzunez, sei ardatz nagusitan 

banatuta 16 urtetik gorako elgetarrek betetzeko galdetegia prestatu dugu. 

Ardatzak hauek izan dira: 

 KULTURA ETA HEZKUNTZA 

 OSASUNA ETA ZAINTZA 

 KIROLA ETA AISIALDIA 

 LURRALDE ETA AZPIEGITURA-ANTOLAMENDUA 

 ENPLEGUA ETA LANA 

 HERRI IDENTITATEA ETA OINARRIAK 

Galdetegiaren bidez herritar guztien iritzia jasotzea nahi izan dugu. Gaur egun Elgetako Udalak 

eskaintzen dituen zerbitzu eta azpiegiturei buruzko balorazioa laburra eginez eta aurrera begira 

zerbitzu eta azpiegitura horiek, edota herri-izaera nolakoa izatea gustatuko litzaiekeen jasotzeko.  

Galdetegia etxez etxe banatu dugu, eta herritarrek aukera izan dute idatziz betetzeko edo online, 

Drive bidez.  

Guztira 64 herritarrek bete dute galdetegia. 

 

 Saio irekiak

Bi saio ireki egin ditugu: otsailaren 18an eta martxoaren 4an, arratsaldeko 19:00etan Espaloia Kafe 

Antzokian. 

 Otsailaren 18an, galdetegiaren emaitza aurkeztu genuen, eta bertaratutakoen artean gaur 

eguneko egoeraren diagnostikoa osatu eta ekarpenak egin zituzten Elgeta 2030ean izan 

nahi dutena marrazten hasteko. 

 Martxoaren 4an, aurrera begirako proposamenak eta estrategiak landu eta lehenetsi zituzten 

2030eko Elgeta posible izateko. 

Bi saioetan, guztira 30 lagunek hartu dute parte. 

3 EMAITZA 

3.1. Galdetegia  

Galdetegia Elgetako etxe guztietara zabaldu dugu eta 16 urtetik gorako elgetarrak gonbidatu ditugu 

betetzera. Hona hemen galtegiari buruzko datu orokor batzuk: 

 64 elgetarrek bete dute galdetegia 

 Erdiak baino gehiagok (% 65) online bete dute. 

 Erdiak 41-65 urte artekoak izan dira. 

 25 urtetik beherako (3) eta 65 urtetik gorako (4) gutxik bete 
dute. 

 Erdiak baino gehiago emakumeak (% 61) izan dira. 

 Gehienek euskaraz bete dute (% 80). 

 

Lehen aipatu dugun bezala, galdetegia sei ardatzetan antolatu dugu:  

 KULTURA ETA HEZKUNTZA 

 OSASUNA ETA ZAINTZA 

 KIROLA ETA AISIALDIA 

 LURRALDE ETA AZPIEGITURA-ANTOLAMENDUA 

 ENPLEGUA ETA LANA 

 HERRI IDENTITATEA ETA OINARRIAK 

Bi atal proposatu ditugu, batetik hainbat elementu eta zerbitzuren inguruan oraingo egoeraren 

balorazioa egiteko eskatu dugu eta, bestetik, aurrera begira eta ardatzari dagokionez, 2030erako 

nola egotea gustatuko litzaiekeen galdetu dugu.  

3.1.1. KULTURA ETA HEZKUNTZA 

Kultura eta hezkuntzaren ardatz honetan sei elementu baloratzea eskatzen genuen: 

- Espaloia Antzokia 

- Herriko kultur-eskaintza 

- Ludoteka-Gaztelekua 

- Haurreskola eta eskola 

- Liburutegia 

- Jaiak eta ospakizunak 

 

 

 

Balorazio eskasenak jaso dituzten elementuak antzokia, kultura-eskaintza eta, jaiak eta 

ospakizunak izan dira. Aldiz balorazio hobeak izan dituzte Ludoteka-Gaztelekua, Haurreskola 

eta eskola, eta liburutegiak. Hala ere baloraziorik onena liburutegiak izan du. 

Bestalde, aipatzekoa da batek baino gehiagok ez dituztela baloratu, adibidez, Haurreskola eta 

eskola (6), Ludoteka- Gaztelekua (5), eta liburutegia (3). Kasu hauetan, arrazoia izan da ez-

ezagutza, alegia, ez zituztela zerbitzu hauek ezagutzen eta hortaz ez dituzte baloratu. 

 

 

Aurrera begirako proposamenei dagokienean, hauek aipatu dira: 

 

1. Kultura-eskaintza: 

 Orain artekoa baino eskaintza zabalagoa, anitzagoa, elebiduna 

 Adin guztietarako eskaintza landu: nagusi, gazte, etab. 

 Ekintza solteak egiten dira baina ez hausnarketa edo programazio orokor baten 

barruan 

 Kulturan aurrekontu handiagoa izatea eskaintza zabalagoa izan dadin. 

 Kulturaz arduratuko den dinamizatzaile bat beharko genuke (ekintzak aukeratu, 

dirulaguntzak kudeatu...) 

 Euskalduna eta herrikoia. Kritikoa. Anitza baina ekologia, berdintasuna, feminismoa... 

kontuan hartzen dituena.  

 Gazteendako herri Irrati bat egin ahal da bertako albisteak kontatzeko... Gazteez gain 

beste adin tartekoek ere erabili ahal izango dute irratia beraien saioak emateko. 

Herrigintzan laguntzen du, kohesioan... 

2. Antzokia: 

 Espazioari etekin gehiago atera behar zaio 

 Gehiago ireki behar da (euria egiten duenean, adibidez),  

 Eskaintza handitu behar da, eta jubilatu eta haurrentzako eskaintza zabalagoa landu. 

 Udalari dagokio proposamena lantzea   

 Oro har, antzokiarekin zerbait egin beharra aipatu da eta etekin handiagoa ateratzeko 

proposamenak landu beharra dagoela. 

3. Jaiak eta ospakizunak: 

 Indartu egin behar dira. Behera etorrita daude, hainbat eta hainbat galdu dira edo 

minimoan daude 

4. Liburutegia: 

 Azken urteetan dinamikoena den zerbitzua da, proposamenak eginez, jendea 

inplikatuz... 

 Liburutegia goizetan ere irekita egon beharko zen.  

 El horario que propone no se ajusta para nada a la realidad. Propongo por tanto una 

ampliación de horario tanto en navidad como en mayo-junio-julio (pensando en 

estudiantes universitarios). 

5. Gaztetxea: 

 Zahar berritu. Bertan orain arte egin izan den bezala musikarekin zerikusia duten 

ekintzak egin (beti egin izan den bezala). 

 

 

HEZKUNTZA – ESKAINTZA: 

 Haurreskola eta eskola: eskolak hobera egin du azken hamarkadan (hezkuntza 

proiektua, jantokia, jolasgunea...) eta bide horri eutsi behar zaio. 

 Eskola handiagoa egitea 

 Hezkuntza-eskaintza errebisatu behar da. Eskaintza, formaren osagarria edo 

hedatuagoa, planifikatu guraso elkarte, eskola, Udala, haurreskola, ludoteka eta 

gaztelekuaren artean 

 Posible bada, DBH 1 eta 2 gehituko nituzke 

 Hurrengo hamarkadara begira eskolak ikasle kopuruei eusteko eta haurreskolako 

erabiltzaileak handitzeko Elgetako gazteak bertan bizitzen jarraitzeko neurriak hartu 

behar dira. 

 

3.1.2. OSASUNA ETA ZAINTZA 

Osasuna eta zaintzaren ardatz honetan sei elementu baloratzea eskatzen genuen: 

- Eguneko zentroa 

- Osasun zerbitzua: kontsultategia 

- Etxe tutelatua 

- Etxez etxeko zerbitzua 

- Udaleko Gizarte zerbitzua 

- Jubilatuentzako baliabideak 

Balorazio eskasena jaso du kontsultategiak, eta aldiz balorazio hobeagoa izan dute udaleko Gizarte 

Zerbitzuak eta etxez etxeko zerbitzuak. Baloraziorik onena, hala ere, eguneko zentroak izan du. 

Bestalde, aipatzekoa da batek baino gehiagok ez dituztela baloratu, adibidez, etxe tutelatuak (10), 

etxez etxeko zerbitzua (10), Gizarte Zerbitzua (5) eta jubilatuentzako baliabideak (4). 

 

Aurrera begirako proposamenei dagokienean, hauek aipatu dira: 

1. Eguneko zentroa eta zaintza-baliabideak: 

 Zaintza edadetuentzako. Gure eguneko zentroa eta egoitza txiki komunitarioa, 

dependentzia maila ezberdinak jaso ditzakeena, boluntario sarea sortu...  

 Zerbitzu horien erabiltzaileekin eta beraien familiekin lanketa egin, beraien beharrak 

kontuan hartuta. 

 Etxe tutelatu gehiago. 

3.1.3. KIROLA ETA AISIALDIA 

Kirola eta aisialdia ardatz honetan bost elementu baloratzea eskatzen genuen: 

- Kirol-instalazioak 

- Kirol-eskaintza 

- Haur-parkeak 

- Paseatzeko guneak 

- Herriko naturaguneak 

 

 

2. Osasun-zerbitzua eta kontsultategia:  

 Kontsultategia egokitzea, zaharberritzea (zaharkitua dago).  

 Kontsultategiko gelak intsonorizatzeko lanak egitea proposatuko nuke.  

 Pediatria zerbitzua jartzea astean egun batzuetan 

3. Jubilatuentzako baliabideak: 

 Jubilatuentzako zentro propio bat. 

Balorazio eskasena kirol-instalazioek jaso dute, eta balorazioa hobeagoa izan dute paseo-guneek 

eta haur-parkeek. Hala ere, baloraziorik onena naturaguneek izan dute. 

Bestalde, asko izan ez badira ere, batzuk ez dituzte baloratu kirol-eskaintza (2), kirol-instalazioak 

(1), haur-parkeak (1), paseo-guneak (1), eta naturaguneak (1). 

 

Aurrera begirako proposamenei dagokienean, hauek aipatu dira: 

 

1. Kirol-instalazioak: 

 Kirol instalazioak zahartuta geratu dira eta ez dira nahikoa. Etorkizunera begira jarri 

eta goitik beherako hausnarketa eskatzen du kiroldegiak. 

 Gimnasio; itxura berritu, gimnasioko aparatu berriak erosi, eta modu "librean" 

erabiltzeko aukera zabaldu. Gimnasioa gehiago erabiltzeko sustapen lana egin.  

 Frontoiaren erabilera herrira zabaldu, lehen zegoen bezala. Orain pribatizatuta 

dagoela ematen du. Zailtasun handiak daude erabiltzeko (ordua hartzeko gehi 

prezioa). 

 Kantxa estaltzea eta erabilera anitzeko gune bihurtu. 

 Yoga egiteko gune seguru eta atsegina 

 Kiroldegiaren, parkearen eta baita kantxaren mantenua egitea. 

 Mantenu-gastuak handiak direnez auzolanean egitea proposatu. 

 Piztinak udarako. 

2. Kirol-eskaintza: 

 Kirol eskaintzak goizez ere izatea.  

 Multikirolean hobetzea (pedagogia). 

 Euskal Herriko kirolak bultzatu. 

 Txapelketa gehiago antolatu. 

 Zerbitzu izaera ematea eta horretarako teknikari-sustatzailea kontratatu. 

 Eskaintza zabalagoa. 

3. Haur-parkeak: 

 Haur-parkeak estaltzea. 

 Haurrentzako aterpeguneak. Frontoiari alternatiba bat topatu euria egiten duenerako.  

 Mantentze-lanak hobetu.  

 Haurrentzako saskibaloi kanastak jarri. 

 Asentzion haurrentzako parkea, materia naturalekin eginda. 

4. Paseo-guneak: 

 Paseatzeko guneen mantenua eta egokitzea (Bastarrika, Asentzio, Azula, Karabieta): 

argia, mugikortasuna (erruberadun aulkiekin ibiltzeko, zebra bideak, kotxeen 

erabilera murriztu edo arautu, etab.), garbitasuna (txakur kaka gabe),   

 San Roke ostea pertsona nagusientzako prestatu 

 Salbador kale inguruan atseden gune bat 

 Bidegorriaren proiektua landu: Elgeta Asentziorekin eta Karabietarekin lotuko duena, 

Azula edo Asentziora joateko bideak,Elgeta-San Roman,  

 

3.1.4. LURRALDE- ETA AZPIEGITURA-ANTOLAMENDUA 

Ardatz honetan bederatzi elementu baloratzea eskatzen genuen: 

- Irisgarritasuna 

- Kuxa edo banku zerbitzua 

- Argiteria eta garbitasuna 

- Garraio publikoa 

- Bide-azpiegiturak 

- Konektibitatea (internet konexioa) 

- Energia hornidura 

- Herriko basoen egoera 

- Kontsumo-eredua 

Balorazio eskasena kutxa edo banku zerbitzuak jaso duc, eta aldiz ondo baloratu dira konektibitatea 

eta, argiteria eta garbitasuna. 

Bestalde, hainbat elementu batzuk baloratu gabe utzi dituzte: herriko basoak (5), irisgarritasuna (3), 

garraio-publikoa (2), argiteria eta garbitasuna (1), bide-azpiegitura (1), konektibitatea (1), energia 

hornidura (1).  

 

Aurrera begirako proposamenei dagokienean, hauek aipatu dira: 

1. Irisgarritasuna 

 Zentzu zabalagoan ulertu eta landu behar da, ez da bakarrik elementu arkitektonikoei 

lotuta landu behar. Irisgarritasun kognitiboa landu, pertsona guztiei aukera eskaini.  

 Irisgarritasuna gune guztietan bermatu. 

 Irisgarritasun plangintza guztia beteta izatea (Plan Orokorraren baitan).  

 Adokinak irisgarritasunaren kontrakoak dira… 

2. Kutxa zerbitzua 

 Kutxa zerbitzua eskaini. Bankuei eskatu zerbitzu minimoak eskaintzeko. 

 Ikastaroak eskaini kutxa online erabiltzen ikasteko 

 Kutxazaina aldatzea eskatu, ez dago aukerarik ingresoak egiteko oraingoarekin. 

3. Argiteria eta garbitasuna 

 Argiteria berritu da, baina hainbat gune ilun daude. Elkoro ingurua, adibidez. Baita 

paseolekuetan: Bastarrika, Domingo Iturbe txaletean. 

4. Garraio publikoa 

 Maiztasunak gehitu 

 Arrasaterako linea gehitu 

 Bide zirkularrak aztertu (Plan Orokorraren baitan) 

 Linea erregularrak herritik pasatzea, adibidez: Eskoriatza, Arrasate, Kanpazar, Elgeta, 

Eibar; eta berdin Bizkaira, Elorriora, loturarekin. 

5. Bide-azpiegiturak 

 Kanpazarrerako bidea: konpondu, kamioi handiak debekatu… 

 Eibar, Arrasaterako lur-zoruen egoera konpondu 

6. Konektibitatea 

 Internet konexioa ez da ona. Udalaren eskumena da? 

 Herriko plazako Wifia makala da 

7. Energia hornidura 

 Eguzki panelak jartzeko laguntzak eta aholkularitza eman 

 Energia berriztagarriekin zerbait egitearen alde. (batzuk ezagutzen dute beste batzuk 

ez) 

 Gas naturala herrira ekartzen saiatu, Udalak lidergoa hartu 

8. Herriko basoak 

 Basogintza iraunkorrera pausoak eman, bertako espezieak lehenetsiz 

 Eukalipto epidemia gelditu 

 Ez dut ezagutzen egoera. Non daude? Zer ematen-hartzen dugu? Zer ondare mota 

dira? Badugu herritarrok eskaini-jasotzeko zerbait? 

9. Kontsumo-eredua 

 Bertako edo inguruko produktuak kontsumitzeko kanpainak egin 

 

 

3.1.5. ENPLEGUA ETA LANA 

Enplegua eta lana ardatz honetan hiru elementu baloratzea eskatzen genuen: 

- Lan-merkaturako sarbidea 

- Industrigunea 

- Komertzioa eta ostalaritza 

 

 

Egindako balorazioak sakabanatu azaltzen dira. Oro har nahikotzat jotzen dira baloratzen diren hiru 

elementuak, baina nabarmena da eskas eta ondo baloratzen dituztela antzeko portzentaje batean, 

adibidez, lan-merkaturako sarbidea. Balorazio ona izan du industriguneak.  

Bestalde, batzuk ez dituzte baloratu lan merkatura sarbidea (6), eta industrigunea (4). 

 

Aurrera begirako proposamenei dagokienean, hauek aipatu dira: 

1. Lan-merkatura sarbidea: 

 Langabetuei orientazioa zerbitzua eskaini 

 Herrian dagoen lan-eskaintzaren publizitate eraginkorra egin 

 Sektore guztietan lan duina izateko ahaleginak bikoiztu 

 Udala eragile garrantzitsua: enplegu-plana eta laguntzak bideratu 

 Herriko enpresak herriko jendea kontratatzeko bideak landu 

2. Industrigunea: 

 Herriko enpresak dituzten beharrak ezagutu eta zerbitzu egokiak eskaini 

 Enpresa gehiago zabaltzeko sustapen lana egin 

3. Komertzioa eta ostalaritza 

 Herrian kontsumitzeko kanpainak egin 

 Laguntzak eta baliabideak eskaini ostalari eta merkatariei 

 

 

3.1.6. HERRI-IDENTITATEA ETA -OINARRIAK 

Azken ardatz honetan zazpi elementu baloratzea eskatzen genuen: 

- Gardentasuna, informazioa (Udalak herriarekiko) 

- Emakume eta gizonen arteko berdintasuna 

- Euskararen kale-erabilera 

- Udalaren hizkuntza-irizpideak 

- Partaidetza eta auzolana 

- Inklusioa eta tolerantzia 

- Herri-giroa 

.

 

 

Balorazio eskasena partaidetza eta auzolanak, eta, euskararen kale-erabilerak izan du. Aldiz 

balorazio hobeagoa izan du Udalaren hizkuntza-irizpideak. Hala ere, baloraziorik onena emakume 

eta gizonen arteko berdintasunak, eta, inklusioa eta tolerantziak alderdiek izan dute. 

Bestalde, batzuk ez dituzte baloratu: emakume eta gizonen arteko berdintasuna (2), inklusioa eta 

tolerantzia (2), udalaren hizkuntza-irizpideak (1), herri-giroa (1). 

 

Aurrera begirako proposamenei dagokienean, hauek aipatu dira: 

1. Gardentasuna, informazioa: 

 Orain arte bezala jarraitu: gardentasun-maila altua, udal-jarduna asko kaleratu da 

 Ez dago gardentasunik: bileretako aktak ez daude eskuragarri eta bileretan 

lantzen diren gaien zerrenda ez dakigu 

 Batzordeetako aktak Webgunean ez daude eguneratuta 

2. Berdintasuna: 

 Oraindik asko dago egiteko herri parekidea izateko. 

3. Euskararen kale-erabilera: 

 Gainbehera dago, bai gazteenetatik hasita eta helduetara. 

 Gurasoak dira haurren eredua eta gero eta gutxiago egiten dute 

4. Udalaren hizkuntza-irizpideak 

 Elebidunak izan beharko lirateke albiste eta berriak 

5. Partaidetza eta auzolana 

 Lantzen da, baina ez da asmatzen, hausnarketa bat eskatzen du eta moduak 

aldatu 

 Aukerak badaude, baina jendeak ez du parte hartzen 

 Udal aurrekontuak onartu aurretik herritarroi eta herriko elkarteei ekarpenak 

egiteko aukera eskaini 

6. Inklusioa eta tolerantzia 

 Atzerritik datozenen eta bertakoen arteko elkarbizitza bultzatu, saiatzen gara, 

baina distantzia handia dago oraindik. 

 Herrian politikak eragindako polarizazioa nabaria da 

7. Herri-giroa 

 Herriko taldeen artean kohesio gehiago egotea landu, eta adin desberdineko 

pertsonak elkartu elkarren arteko harremanak lantzeko. 

 Herri-giroa gainbehera, falta da. Hausnarketa egin behar da arrazoiak 

ezagutzeko. Udalak egin behar du. 

3.2. Saio-irekiak  

Bi saio egin dira, bi ordukoak, eta galdetegiaren emaitza ezagutu eta osatzeaz gain, aurrera begira 

jarri gara eta 2030erako ortzi-muga marraztu dugu. Bi saio horiek eman dutena ondorengo lerroetan 

jaso dugu, ardatzez ardatz egin diren proposamenak. 

 

Proposamen batzuk orokorrak izan dira eta beste batzuk ekintza konkretuak dira. Hona hemen: 

 

 

3.2.1. KULTURA ETA HEZKUNTZA 

1. Antzokia: 

 Gaur egungo funtzionamendua egokia ikusten dugu. Ostalaritza zerbitzua ez da 

ikusten bideragarria denik, esperientziak horrela erakutsi digu. 

 Hausnarketa-prozesu propioa behar du: Espaloian badugu kontinentea (eraikina), 

baina kontenidoa (edukia) indartu behar dugu. 

 Edukia pentsatu egin behar da eta atzera begira barik aurrera begira jarri behar dugu. 

Prozesu bat diseinatu behar da: 

 Herri identitatea baloratu eta sortu. 

 Kultura motorea izan daiteke: herri moduan garapen bat identifikatzea beste eragile 

batzuekin: Intxorta/ Mendi Federazioa /aisialdia 

 Euskara ardatz izango duena 

 Inguruko herriekin aliantzak egin 

 Komunitategintza: ekintzak sortu herri bezala: anitza, tolerantea, aktiboa. Komunitate 

zabal bati erantzuteko modukoa  

 Eraikina eta azpiegiturari dagokionez: espazioa lagatzeko aukera landu. Etekina 

ekonomikoa  eta kulturala izan daiteke. Adibidez, antzerki talde bati entseguetarako 

utzi eta estreinaldia bertan egitea adostu. 

2. Kultura-eskaintza: 

 Herriaren neurria ikusita, kultur-eskaintza nahikoa dela ikusten da. Azken urteko 

egoerak asko baldintzatu du eskaintza. 

 Kultur ekitaldiak aurrera eramateko boluntarioak behar dira, askotan ez daude. 

3. Liburutegia: 

 Egun osoan irekitzea (goiz eta arratsaldez) ongi ikusten da 

4. Jaiak eta ospakizunak: 

 Orokorrean jaiak ondo daudela ikusten da, herritarren part- hartze handiagoa behar 

dute. 

 Jai Batzordea osatzeko deialdia egiterakoan bide berriak jorratzen saiatu parte 

hartzea bultzatzeko. 

5. Eskola- Hezkuntza: 

 Aztertu Espaloian erabilera eskolako jolastoki edo gimnasio ariketak egiteko. 

 DBH 1, 2, 3, 4rako ez da eskaerarik egon. 

6. Gaztetxea: 

 Modu autogestionatuan funtzionatu behar du. ez badago gazte ekimenik zaila da 

7. Gazteak: 

 Beraien beharrak identifikatu. 

 

 

3.2.2. OSASUNA ETA ZAINTZA 

1. Eguneko zentroa, etxez etxeko zerbitzua eta etxe tutelatua egoki: 

 Dauden zerbitzuak bermatu.  

 Baliabideak (pertsonak eta instalazioak) mantendu 

 Zein zerbitzu dauden jendeari jakinarazi 

2. Osasun zerbitzua: 

 Kontsultategia berritu. Intimitatea bermatu 

 Pediatra-zerbitzua zabaldu eta euskaldundu 

3. Hainbat proposamen eta ideia: 

 Boluntario sarea sortu harremanak zabaltzeko herritarren artean (adin ezberdinak) 

 Osasunari lotutako tailerrak eta osasunaren kultura bultzatu 

 Zaintza duina. Integratu, plazaratu 

 Zaintza-kolektiboa landu 

 Etxebizitza partekatuak: gazte eta nagusientzako. Formula desberdinak aztertu.  

 Bizitza aktiboa (ttipi-ttapa Legazpin adinekoentzako) sustatu: Elgetan adin 

guztientzako pentsatu daiteke, eta gazte eta haurrak ere txertatu.  

 Harreman digitala albora utzi eta aurrez aurrekoa bultzatu 

 

 

3.2.3. KIROLA ETA AISIALDIA 

1. Kirol-instalazioak: 

 Herriaren tamainara egokitutako kirol-instalazioak behar ditugu. Igerilekua ez dugu 

beharrezkoa denik uste. 

 Kiroldegia zaharkituta dago. Aukera desberdinak planteatu dira: 

 Gaztetxia berritu bi lokal ateratzeko kirola egiteko. 

 Kiroldegiari 2. pisua egitea aztertu. 

 Kirol-instalazioak ikuspegi integral batetik egokitu, “partxeatu” gabe. Proiektu 

orokorra egin (taberna, gimnasioa, sauna…). Hausnarketa 0-tik hasi. Oraingo 

kiroldegiak bere zikloa bete du. 

 Arau subsidiarioak ikusi. Arau subsidiarioak aukera ematen dute beste gune 

baten eraikitzea ekipamendu hauek. 

2. Kirol-eskaintza: 

 Eskaintza modernizatu 

 Kirol-eskaintza egin aurretik eskaerak jaso 

 Inguruko herrietako zerbitzuak ezagutzera eman eta akordioak egin 

 Gune itxietatik atera eta espazio zabalera eta naturaguneetara  zabaldu. Gune hauek 

kirola egiteko erabiltzeko prestatu 

 Nagusien aktibazioa eta eurentzako programa landu. 

 Mendizaletasuna modalitate guztietan bultzatu, gazteagoen artean batez ere. 

 Bergarako kiroldegian berdintasuna lantzeko proiektua landu dute. Erreferentzia izan 

daiteke lanketa hori Elgetan ere egiteko. 

 Euskal Herriko betiko kirolak bultzatu edo berreskuratu. 

3. Haur-parkeak: 

 Euria egiten duenerako alternatibak garatu (aterpeak-ekintzak) 

4. Paseo-guneak: 

 Oinezko eta bizikleta zaleentzako bide seguruak eta garbiak 

 Bidegorria sortzeko helburuarekin lanena jarraitu. 

 Mendiko marka berriak sortu oinez zein bizikletan ibiltzeko. Herriko ibilbideak prestatu 

eta markatu 

5. Naturaguneak: 

 Auzolanean oin-bideak eta iturriak mantendu. Ur-putzuak 

 Asentzioko buelta naturagune bihurtzeko lan egin: kotxeak, parrilak, egur parkea… 

 

 

3.2.4. LURRALDE- ETA AZPIEGITURA-ANTOLAMENDUA 

1. Irisgarritasuna: 

 Kontzeptu zabala landu, ez bakarrik arkitekturari dagokion alderdia. Irisgarritasun 

kognitiboa 

 Oinezkoen kaleak ez dira errespetatzen 

 San Rokeko adokinak 2020an aldatzekoak ziren, baina pandemiak zerga-bilketa 

gutxitu duenez (Foru Aldundi mailan), ezin izan da egin 

2. Kutxa-zerbitzua:  

 Astean X aldiz adineko edo zaurgarriei zerbitzua eman 

 Lehen bezala zabal dezatela, baina, Udalaren esku dago? 

3. Garraio publikoa: 

 Ohiturak aldatzeko prest ez gaude eta kotxea erabiltzen dugu 

 Zer behar dagoen eta asetzea bideragarria den ikusi 

4. Bide-azpiegiturak: 

 Kanpazarko bidea: Foru Aldundia eta Eusko Jaurlaritza presionatu. Errepikatzen den 

gaia da, benetako beharra ikusten da, enpresak erakartzeko eta segurtasunagatik. 

5. Konektibitatea: 

 5Gri buruzko mahai inguruak. Eztabaidarako parametroak zehaztu, esaterako, 

energetikoki bideragarria da? 

6. Energia hornidura: 

 Energia berdeen kontsumoan burujabetzara bidean urratsak eman. 

 Energia berriztagarriak bultzatu herritarren artean. Udalaren ekimenez herritarren 

artean ekimen desberdinak ekarri eta aztertu. Egindakoen berri eman (Goienerren 

hitzaldia, etxebizitzen birgaitze-energetikorako laguntzak (SURADESA)…) eta 

ahalegina egin komunitate energetikoak sustatzeko. 

7. Herri-basoak: 

 Mapa zehatzak eskaini 

 Ibilbideak 

 Bertako landareak ezagutzeko natura-guneak izatea 

 Herri-basoak ezagutzera eman eta eskola inplikatu, zuhaitzak landatu eta zaintzeko, 

adibidez. 

8. Gazteak herrian bizitzeko azpiegiturak: 

 Plangintza egin: etxebizita, zerbitzuak, azpiegiturak… 

3.2.5. ENPLEGUA ETA LANA 

1. Lan-merkatura sarbidea: 

 Langabezian daudenentzako: ahal baldin bada, bailara mailan zerbitzua eskaintzea, 

tarteka, herriz herri. Udala eta lanbideren arteko zubilana egitea 

 Mankomunitatearekin lanerako sarbidea landu: ikastaroak, etab. 

 Diagnostikoa egin: zenbatek egiten duen herriko enpresetan lan eta zenbat joaten 

diren kanpora. 

 Industrializazioz aparteko bestelako langintzak aztertu. Orain digitalizazioarekin 

aukera berriak zabaldu dira: lokalak eskaini… 

 Zaintza-lanak, garbitzaileenak… ikusezinak direnak, ikustarazi eta balioan jartzeko 

edo duinak izateko lan egin. 

2. Industrigunea: 

 Enpresek herriko jendea kontrata dezaten sustatu. Baloratzea herrian dauden 

enpresak herriko jendea kontratatzeko aukera (aukera hau lantzea). 

 Herriko enpresek izan ditzaketen beharrak entzun eta asetzeko lan egitea. Zerbitzu 

egokiak eskaintzea.(Hondakinen gaiarekin egin da) 

 Galdetegi bat pasatu enpresei jasotzeko zein perfileko langileak behar dituzten eta 

bestela zein behar dituzten (azpiegitura, bideak…) 

3. Komertzioa eta ostalaritza: 

 Komertzioa zaintzeko lan egitea. Komertzioen digitalizazioa posible izateko lan egin 

(Debagoienako amazon bultzatu) 

 Herrian kontsumitzeko ohitura sustatzea 

 Komertzio eta ostalaritzarekin lankidetzak eta elkarlana landu. Euren elkartea sortzea 

ona litzateke.     

 Inguruko herri handien potentziala baliatu. 

3.2.6. HERRI-IDENTITATEA ETA –OINARRIAK 

1. Gardentasuna, informazioa 

 Batzorde deialdiak zehaztasunez kaleratu.  

 Informazioa etxeetara modu erosoan helarazteko metodoak bilatu: argizko kartela… 

2. Partaidetza eta auzolana 

 Gazte eta nagusien aktibazioa bilatu 

 Aurrera begira bilera “espezifikoak”. jubilatuak, umeak…  

 PH ekimen desberdinak ezagutu… 

 Herri dinamikak indartu: identitatea eta herri kohesioa 

 Auzolan “eguna”, deialdi indartuak zabaldu 

3. Euskara, berdintasuna, partaidetza, inklusioa, herri-giroa 

 Elgetako herri-proiektua identifikatu: 

 Elgetako izaera zaindu: herri txikia izateak daukan handitasuna = konfiantza, 

komunitatea elkar zaintzeko… 

 Euskara (bertako euskalkia eta erabilera sustatu) 

 Gazteak aktibatu: herriko dinamikan parte hartzera bultzatu. Baliabideak eman eta 

eskaini (Bergarako hainbat auzotan egindakoa ezagutu baliagarria izan daitekeen 

ikusteko). Adibidez, Elgetako Gazteen Eguna antolatu 

 Udala eta herriko elkarteen arteko kohesioa landu 

 Aztertu beste erakunde batzuk (Aldundiak, Jaurlaritzak, Landa Garapen Elkarteak…) 

egin dutena eta eman dezaketena. 

 Elgetako historia Elgetarren artean zabaldu 

 

 



danon artian Elgeta 2030    |   ONDORIOAK ETA LEHENTASUNAK  

 
 

- 23 - 

4 ONDORIOAK ETA LEHENTASUNAK 

Lanketa guzti honek, eta ateratako ideia eta proposamenak balioko dio Udalari datozen urteetarako 

aurrekontuak zehazteko eta Elgeta 2030ean eremu desberdinetan hobetzen joateko estrategia, 

neurri eta ekintzak diseinatzeko.  

Egindako prozesuak parte hartu dutenen interesak eta beharrak jasotzeko, eta behar eta interes 

horiei erantzuteko proposamenak biltzeko balio izan du. Hori horrela, ideia eta proposamen batzuen 

inguruan iritziak desberdinak dira eta batzuetan kontrajarriak. Udalak berak eta dituen baliabideak 

aintzat hartuta norabide bat edo beste bat hartu beharko du. 

Hasteko, galdetegia bete ez dutenak eta saio irekietan ere parte hartze baxua izan duten adin 

tartea aipatu behar da: gazteak eta adinekoak. Prozesuan ez dugu lortu bi adin-tarte hauetako 

pertsonen iritzi eta beharrak biltzea. Hortaz, interesgarria litzateke berariaz beraiengana hurbiltzea 

eta dituzten kezka, beharrak eta interesak ezagutzea, eta datozen urteetako aurrekontu eta 

plangintzetan hauek ere kontuan izan eta txertatzea. 

Bestalde, prozesuan baten baino gehiagotan aipatu den bezala, guzti hau garatu, eta, lortu nahi 

den emaitza posible izateko, gako nagusietako bat Udala eta herritarren arteko lankidetza eta 

elkarlana izango da. Horretarako foro edo lantaldeak sortzea, edota lehendik abian dauden foroak 

indartzea izan daiteke estrategia on bat. Dena den, foroak sortu baino lehenago, foroak zertarako 

sortu behar diren erabaki beharko da. 

Ardatz bakoitzak interes desberdinak sortu ditu bai galdetegia bete dutenengan eta baita saio 

irekietan parte hartu dutenen artean ere. 

Prozesu honek eman duena eta aurrera begira plangintza eta aurrekontuetan kontuan hartu 

beharrekoak lehentasunen arabera ordenatuta jaso ditugu ondoren: 

 

1. KULTURA ETA HEZKUNTZA 

Kultura eskaintza oparoa izan duen herria izan da eta da Elgeta. Prozesuan parte hartu duten 

herritarrek kultura esparruan herri bizia izaten jarraitzearen nahia agerikoa da. Beti ere aurrera 

begira jarrita eta behar, aukera eta interes berriak oinarrian hartu eta landuta. 

Kultura eskaintza anitza eta oparoa izango duen herria, baina aldi berean herriaren neurriaren 

araberakoa izan beharko dena nahi da.  

Espaloia Antzokiaren erabileraren inguruan iritzi desberdinak azaldu dira eta argi dago akordioetara 

zabaldu eta erabilera aukera gehiagorako lanketa egitea zentzuzkoa litzatekeela, beti ere dauden 

baliabideak eta sortzen diren aukerak baliatuz.Horretarako gaia lantzeko interesa izan dezaketen 

eragile eta herritarrekin lantaldea aktibatzea interesgarria litzateke. 

Aldi berean kultura izan daiteke Elgetan herri dinamika bizia ardaztu dezakeen herri proiektua eta 

zeharka belaunaldi desberdinen elkargunea, berdintasuna, partaidetza, inklusioa, euskara, eta 

finean, herri-identitatea edota komunitate izaera lantzeko aukera eskain dezakeena. Horretarako 

baina, baldintzak sortu beharko dira, bai udalaren partetik, baina baita herritarren partetik ere. 

Prozesua arrakastatsua izan dadin, ezinbestekoa izango da interesdunen espektatibak eta 

konpromisoa lantzea ezertan abiatu aurretik. 

Bestalde, ardatz honetan ondo baloratuak izan diren zerbitzuak (liburutegia, adibidez) balioan 

jartzea eta erabilerarako irizpideak eta aukerak herritarren artean zabaltzea interesgarria izango da. 

 

2. GAZTEAK 

Gazteen parte hartzearen inguruan kezka azpimarratu da. Gazteek ez dutela herriko dinamikan 

parte hartzen eta berariaz haiengana hurbildu eta beraien interesak eta beharrak ezagutzea 

ezinbestekoa izango dela aipatu da. 

Bestalde, gazteak Elgetan bizitzen jarraitzeko behar dituzten azpiegitura eta zerbitzuak lantzea ere 

aipatu da. 

 

3. HERRITARTASUNA 

Komunitate izaera lantzea eta hobetzea aipatu da, ertz eta norabide desberdinetatik: 

 Udala eta elkarteen arteko harremana; udala eta herritarren artean komunikazioa 

 Herritarrak beraien artean, adin desberdinekoak, etab. 

 Auzolana eta partaidetza sustatzea, batez ere gazteen partaidetza (berariaz jasoa aurreko 

puntuan) 

Proposamena zehatzak ere izan dira. Adibidez, Udala eta herriko eragileen artean hausnarketa foro 

iraunkorra sortu etorkizuneko herria asmatzeko. 

 

4. KIROLA ETA AISIA 

Kirol-instalazioak berritu beharra azaldu da, zaharkituak geratu direla eta oraingo beharretara 

egokitutako eraikina eta azpiegiturak behar direla azpimarratu da. Kirol-instalazioen eskaerari 

irtenbidea emateko ideia desberdinak jarri dira mahai gainean:  

 Ikuspegi integral eta oraingo beharrei erantzungo dien proposamen berria lantzea. 

 Kiroldegiari 2. pisua ateratzea 

 Gaztetxea berritu eta bi lokal gehiago atera kirola egiteko 

Hala ere, kirola barruan egiteaz gain kanpo espazioa ere aintzat hartzea eta egokitzea azpimarratu 

da: naturaguneak kirola edo ariketa fisikoa egiteko prestatu eta zaindu. 

Haurrei zuzenduta, orain dituzten espazioen mantenu lanez gain, espazio estaliak ahalbidetzea 

aztertzea aipatu da. 

Bestalde, pertsona nagusien aktibazioa eta eurentzako programa lantzea, mendizaletasuna 

sustatzea, etab. izan dira aipatu diren beste gaiak. 

 
Argazkia: Goiena 

5. LURRALDE- ETA AZPIEGITURA-ANTOLAMENDUA 

Modu orokorrean aipatu da oraingo ekipamendu eta zerbitzuak mantendu eta hobetu beharra: 

garraioak, naturaguneak, irisgarritasuna. 

Bestalde, energia berdearen bidean burujabetzara bidean urratsak ematen jarraitzea; eta, 

hazkunderako bidean, ingurumen- eta iraunkortasun-irizpideak kontuan izatea aipatu da. Aipatu da 

baita ere, gai honetan aliantza interesgarria izango dela D2030 prozesuaren baitan eskualde mailan 

egiten ari den lana. 

Herri-basoak ezagutzera ematea eta hauekin ekimen desberdinak diseinatzea ere aipatu da. 

 

6. OSASUNA ETA ZAINTZA 

Ideia eta proposamen desberdinak mahai gaineratu dira, baina ez da egon aukerarik 

proposamenak borobiltzeko, ideia mailan geratu dira. Hala ere, hainbat izan dira: 

 Kontsultategia konpondu 

 Bizitza aktiboa sustatu  

 Etxebizitza partekatuak 

 Zaintza komunitarioa 

Bestalde, eremu hau hainbatentzat ezezaguna da, galdetegia betetzerakoan hainbatek horrela 

adierazi dute. Hortaz, interesgarria litzateke zerbitzu hauei buruzko informazioa herritarren artean 

zabaltzea, gaiarekiko interesa eta ardura ezagunagoa izan dadin herritarren artean ere. 

 

7. ENPLEGUA ETA LANA 

Hainbat proposamen eta ekarpen egin dira ardatz honetan, baina ez da lehentasun moduan 

markatu. Hala ere, aipatu da Elgetan kokatuta dauden enpresak zaintzea eta horretarako dituzten 

beharrak identifikatu eta zerbitzuak eskaintzea, batetik. Eta bestetik, Elgetan dauden enpresatan 

herriko jendearentzako lanerako sarbidea aztertzea. 

Bestalde, dendari eta ostalariekin lankidetzan eta elkarlanean aritzea aipatu dira.   

Amaitzeko, industria sektoreaz aparte bestelako langintzak sustatzeko aukerak aztertzea ere aipatu 

da. 

 


